Тема.  Шушы яктан,

Шушы туфрактан ул...

(Наилә Сәгъдиева белән очрашу кичәсе)

Максат. 
1. Укучыларга шагыйрә Наилә Сәгъдиева турында мәгълүмат  бирү.



2. “Күңелемдә челтери чишмәләр” китабы белән таныштыру.



3. Укучыларда  шигърияткә мәхәббәт тәрбияләү.

Материал. Н. Сәгъдиеваның “Күңелемдә челтери чишмәләр” китабы.
Очрашу үткәрелә торган зал бәйрәмчә бизәлә. Өстәлгә чәчәкләр куела,Н.Сәгъдиеваның портреты , шигырьләреннән өзекләр эпиграф итеп стенага язып әленә. Якташ язучыларның китапларыннан күргәзмә оештырыла, үзәктә-“Күңелемендә челтери чишмәләр” китабы.

Очрашу кичәсенең барышы

Укытучы чыгышы
Исәнмесез, укучылар, укытучылар, килгән кунаклар!
Бүгенге очрашуыбызны без “Шушы яктан, шушы туфрактан ул...” дип атадык. Ни өчен? Сәбәбе һәрберебезгә мәгълүм: бүген бездә кунакта-шагыйрә  Наилә апа Сәгъдиева.


Әйдәгез, аны зурлап, кул чабып каршы  алыйк.

Алып баручы. Кукмара ягы әкияттәгедәй гүзәл табигате белән генә дан тотмый. Ул күренекле шәхесләр яшәгән төбәк тә. Әхмәт Юныс, Мәгъсүм  Насыйбуллин, Фоат Галимуллин, Рәшит  Бәшәр, Рәниф Шәрипов, Харис Мостафин , Газинур Марат һәм башка бик күп язучыларны кемнәр генә белми. Бүген без  очрашуда әле яңа гына табадан төшкән” Күңелемдә челтери чишмәләр” китабы авторы Наилә ханым Сәгъдиева турында сөйләшербез.


Сүзне гимназиябезнең татар теле һәм әдәбияты укытучысы Мирзәхмәт Габделхак улына бирәбез.


(Наилә Сәгъдиеваның тормыш юлы, беренче иҗат тәҗрибәләре турында  сөйли)

Алып баручы

Туган якны сайлап алып булмый

Сайлап булмагандай әнкәйне

Иң ямьле як-безнең яклар, дибез, 

Булмаса да хәтта бик ямьле

Билчәннәрен гөлгә тиңлибез без,

Әрәмәсе була карурман

Гел матурлык, гел гүзәллек кенә

Эзли күңел туган ягыннан

Әйе, һәркем өчен үз төбәге әти-әнисе кебек якын һәм кадерле. Әгәр дә шулай булмаса, Наилә апа  Кукмара турында  шулай матур итеп язар идемени!

“Кукмара” шигыре.
Алып баручы.

Кургәнебезчә, кеше кайларга гына китмәсен, үзенең туган  ягын сагына, челтерәп  аккан чишмә суларының  җырын күңел турендә йөртә.

Җыр “Әй , Сәрдекбаш чишмәләре”

Әле яңа  гына башкарылган җырның авторы-безнең кунагыбыз Наилә апа Сәгъдиева.Ә көен Илгиз абый Зарипов язды. Мин әйтер идем: Наилә апа  бик бәхетле. Аның һәр  шигыре  җыр булып яңгырый. Әйдәгез,  “Шәйдәүләт чишмәсе” җырын да тыңлыйк.  Бу җыр да ике авторның иҗади җимеше  булып тора.

“Шәйдәүләт чишмәсе” җыры яңгырый.

Алып баручы. 

Татар әдәбиятында чын шагыйрьләре әлегә авыл туфрагы биреп тора  дисәк, хата булмастыр. Туган туфрак-изге, ә шагыйрәне тудырган  ана-бөек. Шагыйрәнең”Әниемә” шигыре әнә шул хакта. 

“Әниемә, “Аналар” шигырьләре.

Ана булмый ана, ата  булмый ата  кадерен белмисең, диләр. Хак сүзләр. Наилә апа да гаиләдә әни, әби-бабайлар өчен яраткан килен. Аның “Әткәй истәлеге-каеннар” шигыренә каенатасы-сугыш ветераны Бәдгетдин абый Сәгъдиевка карата күпме хөрмәт, олылау хисләре сыйган.

“Әткәй истәлеге-каеннар”шигыре

Алып баручы: Укытучы-һәрберебезгә дә бик якын кеше. Яраткан укытучым, җитәкче,остаз, яклаучы, өлкән дус дип фәкать үз эшенә бирелгәннәрне генә атарга мөмкиндер.Озак  еллар Сәрдекбаш урта мәктәбен җитәкләгән, бүгенге көндә лаеклы ялда булган Мөзәкир абый Нәбиевны тирән хөрмәт хисләре белән искә ала.

“Укытучыма” шигыре

Ә менә Мөзикәр абыйның оныклары  безнең гимназиядә укый. 7 а классында укучы Фәнил Нәбиев үзенең бабасы турында ниләр әйтә алыр иде.Нәбиев Фәнил бабасы турында язган сочинениене укый.

Алып баручы.

Наилә апа Мөзәкир абый һәм Варакыя апаның хәлләрен белешеп тора, үзенең уңышлары, шатлыклары белән уртаклашырга да вакыт таба. Алар милләт язмышы, тел язмышы турында да сйләшәләр, күңелләре белән кабат мәктәптә эшләү чорын барлыйлар.


Әйдәгез, без дә шагыйрәнең “Туган тел” шигырен тыңлап узыйк.

“Туган тел” шигыре

Алып баручы

Язучы турында беләсең килсә, аның әсәрләрен укы, диләр. Наилә апа Сәгъдиева шигырьләрен укыган саен укыйсы килә.


Наилә апа! Без сезнең иҗатыгызга сокланып та, горурланып та карыйбыз, үзебезгә бәя бирәбез. Сез иҗат иткән һәр шигырь аша үзебезгә илаһи көч, илаһи дәрт, яшәү хозурлыгы, яшәү көче алып, янып -ялкынланып яшибез.


Сез тирә-юнегездәге кешеләргә изгелек кылучы шәфкать иясе. Ярдәмчел, олы җанлы, кешелекле булуыгыз белән күпләрнең ихтирамын, күңелен яулап алдыгыз. Шигырь юлларыгыздагы шул хисләр безне озата бара.

“Кар өстеннән энҗе җыйдым” шигыре

Алып баручы.

Инде шагыйрәбез Наилә апа Сәгъдиеваның үзенә дә сүз бирер вакыт җитте. Рәхим итегез, Наилә апа!

Наилә Сәгъдиева чыгышы

Алып баручы. Укучыларның Сезгә күп кенә сораулары да бар:

-Беренче шигырегез кайчан туды? Шул турыда сөйләсәгез иде?

-Сезнеңчә,бәхет  нәрсә ул?

Шигырь язар өчен илһам кирәк, диләр.

Сез ничек уйлыйсыз?

-Икенче китабыгыз өчен дә шигырьләр бардык. Сезгә бүген бу китапны чыгару  мөмкинлеге булса, аны ничек дип атар идегез?

-Балалар өчен язылган берәр шигырегезне укыгыз әле.

Алып баручы

Безнең түгәрәккә йөрүче укучылар шигырьләр дә язалар. 5 б сыйныфында  укучы Мөхетдинова Әнҗе күп төрле темаларга мөрәҗәгать итә.

Әйдәгез сүзне Энҗе Мөхетдиновага бирик.

Энҗе Мөхетдинова үзенең шигырьләрен укый.

Укучыларның Наилә апаларына теләкләре:

Наилә апа, Сезгә теләгебез:

1. Сөйләр сүзләрегез-Ялкын булсын, 

Ерак юлларыгыз-якын булсын,

 Биргән киңәшегез-Алтын булсын, 

Тормыш коралыгыз-Акыл булсын!

2. Сезнең эшне өлге итеп алып,

Тормыш юлын матур үтәрбез.

Изне уйны, изге гамәлләрне

Үзебезгә маяк итәрбез.

3. Бу очрашу торсын җим булып,

 Бер алтын бөртек булып!

 Ходай бирсен озак еллар

Яшәргә бөркет булып!

4. Яшәгез әле, яшә яшьнәп,

Яшәгез әле бик озак,

Юлыгызга бәхетләр яусын,

Иссен җилләр Сезне назлап,

5. Мәңге яшь булыгыз әле,

Килик кабат-яңадан.

Ходай насыйп итсен иде

Очрашырга яңадан!

6. Еллар имин, тыныч булсын!

Күңелләр күтеренке

Саулык-сәламәтлек белән

Озын-озак яшикче!

Укытучының йомгаклау сүзе.

Без,укучылар, бүген гүзәл бер бәйрәмдә  катнаштык. “Бер күрешү-бер гомер”,- ди халкыбыз. Наилә ханым Сагъдиева белән очрашу һәрберебез күңелендә озак сакланыр. Очрашуда катнашуыгыз өчен чын күңелебездән рәхмәтебезне җиткерәбез. Иҗатыгыз сунмәсен, дөрләсен, яңадан –яңа китапларыгызны күрергә  насыйп булсын!

Җыр “Шушы яктан, шушы  туфрактан без” Р. нәгыймов көе, К.Булатова сүзләре.

Кукмара №1 татар гимназиясе

Шушы яктан,

Шушы туфрактан ул...

(Наилә Сәгъдиева белән очрашу кичәсе)

                                  Идрисов М.Г. -татар теле  һәм 

                  әдәбияты укытучысы

30 ноябрь, 2006 ел
Кукмара №1 татар гимназиясе

Реклама кичәсе

Шушы яктан,

Шушы туфрактан ул...

                                  Идрисов М.Г. -татар теле  һәм 

                  әдәбияты укытучысы

 2006 ел

Кукмара №1 татар гимназиясе

Исем 

11 сыйныфта татар теленнән

 ачык дәрес

                                  Идрисов М.Г. -татар теле  һәм 

                  әдәбияты укытучысы

2006 ел

